
O‘ZBEKISTON TIJORAT BANKLARIDA VALYUTA 
OPERATSIYALARINI AMALGA OSHIRISH 
YO‘LLARI
Yusupov Aziz Shuxratovich
Toshkent davlat iqtisodiyot universiteti tadqiqotchisi

Annotatsiya: Ushbu maqolada tijorat banklarida valyuta operatsiyalarini amalga oshirish yo‘llarining nazariy asoslari 
hamda mavjud muammolar tahlili va rivojlantirish istiqbollarini takomillashtirish haqida so‘z boradi. Shuningdek, maqolada 
rivojlangan xorijiy davlatlarning valyuta operatsiyalari va bank sektorining rentabelligi o‘rtasidagi bog‘liqlikni O‘zbekiston 
Respublikasi iqtisodiyotida foydalanishni joriy etishdagi mavjud muammolar hamda ularni bartaraf etish bo‘yicha muallif 
yondashuvlari va takliflari keltirilgan.

Kalit so‘zlar: valyuta, valyuta tizimi, valyuta operatsiyalari, tijorat banklari, valyuta kursi, moliyaviy operatsiyalar, tijorat 
brokerlari, valyuta siyosati, valyuta ayirboshlash, foiz stavkalari, leveraj, rentabellik.

Abstract: this article will focus on the theoretical foundations of the methods of conducting foreign exchange transactions 
in commercial banks and improving the analysis and prospects for the development of existing problems. The article 
also presents the relationship of foreign exchange transactions of developed countries and the profitability of the banking 
sector with existing problems in introducing their use into the economy of the Republic of Uzbekistan, as well as author's 
approaches and proposals to eliminate them.

Key words: currency, currency system, currency transactions, commercial banks, exchange rate, financial transactions, 
commercial brokers, currency policy, currency exchange, interest rates, leverage, profitability.

Аннотация: в данной стате реч пойдет о теоретических основах способов осуществления валютных оперatsiй в 
коммерческих банках и совершенствовании анализа и перспективах развития существующих проблем. В стате 
также представлена связ валютных оперatsiй развитых стран и прибылности банковского сектора с существую-
щими проблемами при внедрении их исползования в экономику Республики Узбекистан, а также авторские под-
ходы и предложения по их устранению.

Ключевые слова: валюта, валютная система, валютные оперatsiи, коммерческие банки, обменный курс, финан-
совые оперatsiи, коммерческие брокеры, валютная политика, обмен валюты, процентные ставки, кредитное 
плечо, доходност.

K I R I S H
Jahon amaliyotida valyuta siyosatidan to‘lov balansini muvozanatlashtirish, milliy valyuta kursining 

barqaror ligini ta’minlash va shu asosida davlatning tashqi iqtisodiy pozitsiyasini barqarorlashtirishda keng foy-
dalaniladi. Ayni paytda valyuta siyosati shakllaridan foydalanish va uning samaradorligi rivojlangan va rivoj-
lanayotgan mamlakatlarda farq qiladi. Chunonchi, rivojlangan mamlakatlar diskont siyosati orqali kapitallar 
harakatiga sezi larli ta’sir ko‘rsatgani holda rivojlanayotgan mamlakatlar valyuta siyosatini amalga oshirishda, 
asosan, deviz siyosati va valyutani tartibga solish mexanizmlariga tayanadi.

O‘zbekiston Respublikasi Prezidentining 2017-yil 2-sentyabrdagi “Valyuta siyosatini liberallashtirish 
bo‘yicha birinchi navbatdagi chora-tadbirlar to‘g‘risida”gi PF-5177-sonli Farmoni amaldagi valyutani tartibga 
solish tizimini tubdan isloh qilish, valyuta siyosatini liberallashtirish, barcha tadbirkorlik subyektlariga tashqi 
savdo faoliyatini amalga oshirishda teng sharoitlar yaratishga qaratilgan. Valyuta kursi siyosatining tashqi 
savdoni rag‘batlantirishdagi rolining susayishi mahalliy ishlab chiqaruvchilar tovar va xizmatlari narxlarining 
tashqi va ichki bozordagi raqobatdoshligini pasaytirdi [1].

Shuningdek, 2022‒2026-yillarga mo‘ljallangan Yangi O‘zbekistonning taraqqiyot strategiyasida O‘zbeki-
stonda valyuta siyosatini erkinlashtirish, raqamli iqtisodiyotni rivojlantirish borasida izchil islohotlar amalga 
oshirish maqsadi qo‘yilgan [2]. Ayni paytda valyuta siyosatini liberallashtirish natijasida iqtisodiyotda dollar-
lashuv darajasining sezilarli oshganligi, inflyatsion targetlash rejimiga o‘tish sharoitida valyuta kursining infly-
atsiya darajasiga ta’siri yuqoriligi, tashqi qarz hajmidagi o‘sish tendensiyasi joriy valyuta bozori likvidliligini 
oshirish, muddatli valyuta bozorini rivojlantirish, kriptoaktivlarni tartibga solishning milliy tizimini shakllantirish 
kabi yo‘nalishlarda kompleks choralar ishlab chiqishni taqozo etadi. 

M A V Z U G A  D O I R  A D A B I Y O T L A R  T A H L I L I
Bugungi kunda dunyoning yetakchi oliy ta’lim va ilmiy-tadqiqot muassasalari, shuningdek, nufuzli xalqaro 

moliya-kredit tashkilotlari tomonidan tijorat banklarida valyuta operatsiyalari amaliyotini shakllantirish bo‘yicha 
turli yo‘nalishlarda ilmiy tadqiqotlar olib borilmoqda. Jumladan, E.Karl, S.Ray, M. Shannonlar: “valyuta ayir-
boshlash operatsiyalarini amalga oshirishda banklarning rentabelligiga ko‘plab omillar, shu jumladan, davlat 
islohotlari va me’yoriy hujjatlar tufayli bankka xos (ichki) va makroiqtisodiy asoslar (tashqi) ta’sir qiladi”, – deya 
fikr bildirganlar. Makroiqtisodiy omillar iqtisodiyotning xatti-harakatlarini o‘rganadi va bu omillar valyuta kursi, 
foiz stavkasi, inflyatsiya darajasi va yalpi ichki mahsulotdir[3].

T.Ovoe va A. Ovoelar “valyuta kurslari foiz stavkalariga ta’sir qilishini va leveraj qiymati orqali rentabellikka 
bilvosita ta’sir ko‘rsatishini” ta’kidladilar[4]. N.S. Sayyidi esa “yuqori valyuta kurslari tijorat banklarining chet el 
valyutasini sotishdan tushgan daromadlarini oshiradi, bu esa rentabellikni oshiradi. Yuqori foiz stavkalari tijorat 
banklarining foiz daromadlarining ko‘payishiga olib keladi, ammo bu kreditlarga bo‘lgan talabning pasayishiga 
olib keladi va shuning uchun foiz daromadlarining o‘sishini kamaytirishiga olib kelishi” haqida fikr bildirgan. 
Ushbu omillar bilvosita bo‘lib, ular nazorat qilinmaydi, ammo bank rentabelligiga sezilarli ta’sir ko‘rsatishi mumkin 
va banklarga nisbatan qo‘llaniladigan qoidalar tufayli yuzaga kelishi mumkin. Banklarning valyuta operatsiyala-
ridan rentabelligi asosida banklarning past sotib olish va yuqori sotish sindromi va boshqa manbalar bo‘yicha 
ularning operatsiyalari natijasida kelib chiqadigan to‘lovlar va foizlar ko‘rinishidagi spekulasyonları yotadi[5]. 
A.T. Ojo va P.O. Alegelar “valyuta kursi sotiladigan va sotilmaydigan tovarlarning narxlari va rentabelligiga bev-
osita ta’sir qiladi va nisbiy narx qisqa va o‘rta muddatli istiqbolda resurslarning taqsimlanishiga qanday ta’sir 
qilishini tahlil qildilar. Markaziy banklar so‘nggi paytlarda valyuta kursining o‘sishini rivojlangan mamlakatlarda 
nolga yaqin foiz stavkalarining saqlanib qolishi natijasida yuzaga kelgan rivojlangan mamlakatlar o‘rtasidagi 
foiz stavkalarining sezilarli farqlari bilan izohlaydilar”. Valyuta ayirboshlash va valyutalarning milliy iqtisodi-
yotdagi ayirboshlash rolini, shuningdek, valyuta bozorlaridagi faol moliya institutlari sifatida banklar o‘rtasidagi 
munosabatlarni valyuta kurslarining o‘zgarishi xavfi nuqtayi nazaridan tushunish juda muhimdir[6]. 

A.S. Bakarening fikricha, foyda olish uchun banklar, bankirlar va bank menejerlari chet el valyutasi bilan 
operatsiyalarni amalga oshirishda bank foydasi konsepsiyasini to‘liq tushunishlari va valyuta kursi o‘zgarishla-
rining valyuta zaxiralari va daromadlariga ta’sirini o‘rganishlari kerak, shunda ular chet el valyutasi bilan oper-
atsiyalarni amalga oshirishda qanday xavf tug‘dirishi mumkinligini bilib olishlari mumkin. Shunday qilib, valyuta 
kursining ichki va tashqi bozorlarda mahalliy sanoatning xorijiy sanoatga nisbatan raqobatbardoshligiga doimiy 
ta’siri, shuningdek, ichki va xalqaro makroiqtisodiy muhitdagi kutilmagan o‘zgarishlar natijasida yuzaga kel-
adigan noaniqlik jiddiy e’tiborni talab qiladi. Valyuta kurslarining beqarorligi natijasida yuzaga kela digan iqtisodiy 
yo‘qotishlar tufayli aksariyat mamlakatlar bir vaqtning o‘zida valyuta kurslarini isloh qilmoqdalar va mamlakatlar 
iqtisodiyotini rag‘batlantiradigan yoki barqaror o‘sish va rivojlanish darajasiga erishishga imkon beradigan turli 
xil valyuta kurslari tizimlarini joriy qilmoqdalar[7]. Masalan, Pokiston valyuta kurslari tizimini tartibga solinadigan 
suzuvchidan tijorat banklari va rasmiy dilerlarga chet yel valyutasida operatsiyalarni amalga oshirishga imkon 
beradigan o‘zgaruvchan bozor tizimiga o‘zgartirdi.

Umuman olganda, hozirgi kunda mamlakatimizda valyuta siyosatini erkinlashtirishda nafaqat valyuta siyo-
satining bozor mexanizmlarini joriy qilish amaliyotini takomillashtirishga, balki xo‘jalik subyektlari eksport salo-
hiyatini yuksaltirishni rag‘batlantirishning muqobil usullariga ham e’tibor qaratilmoqda. Xususan, mahalliy ishlab 
chiqaruvchilarning tashqi bozorlardagi raqobatbardoshligini oshirish uchun tijorat banklari tomonidan eksport 
kreditlarini ajratish amaliyoti shular jumlasidandir. Shuningdek, savdo rejimini erkinlashtirish bo‘yicha ham 
muhim qadamlar tashlanayotganligi, respublikamizning Jahon savdo tashkilotiga a’zoli bo‘lishi uchun yetarli 
shart-sharoitlarni ta’minlashga jiddiy yondashuv ham kelgusida valyuta siyosati mexanizmlarining ta’sirchan-
ligini oshirishga xizmat qiladi. 

T A D Q I Q O T  M E T O D O L O G I YA S I
 Tadqiqotda ilmiy abstraksiyalash, guruhlash, qiyoslash, retrospektiv va istiqbolli, empirik tahlil va boshqa 

uslublardan foydalanildi. Maqolada qiyosiy taqqoslash usulida jahon amaliyotida O‘zbekiston tijorat banklarida 
valyuta operatsiyalarini amalga oshirishning nazariy va tashkiliy-huquqiy asoslarini mamlakatimizdagi mavjud 
asoslar bilan taqqoslab, tegishli xulosalar shakllantirildi.

T A H L I L  V A  N A T I J A L A R
 Xo‘jalik aloqalarining tobora globallashuvi, mamlakatlar milliy iqtisodiyotining o‘zaro bog‘liqligi va iqtisodiy 

integratsiyasining chuqurlashishi jahon iqtisodiyoti rivojlanishida muhim ahamiyat kasb etmoqda. Shunday sha-
roitda mamlakatda makroiqtisodiy vaziyatni tartibga solishda valyuta kursi asosiy instrumentlardan biri bo‘lib, 
makroiqtisodiy masalalarni hal etishda uning roli kuchayib bormoqda. Xususan, valyuta kursi muhim makroiqti-



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

92 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, avgust.  № 8-son.

sodiy ko‘rsatkichlar, jumladan, inflyatsiya darajasi, to‘lov balansi holati va davlat byudjetining ko‘rsatkichlariga 
hamda mamlakat pul bozoridagi talab va taklif shakllanishiga to‘g‘ridan to‘g‘ri ta’sir o‘tkazadi.

Bunda valyuta kursi rejimining qaysi turi tanlab olingani alohida ahamiyatga ega. Bugungi kunda O‘zbekis-
tonda rasman “erkin suzuvchi” valyuta kursi rejimi amal qiladi.

Umuman, O‘zbekiston so‘mi kursining shakllanishiga mamlakatimiz ichki valyuta bozoridagi talab va taklif 
dinamikasi, asosiy savdo hamkor-davlatlarda milliy valyuta kursidagi o‘zgarishlar hamda aholi va tadbirkorlik 
subyektlarining valyuta kursi bo‘yicha kutilmalari muhim ta’sir ko‘rsatadi.

Mamlakatimizda chet el valyutasini sotib olish va sotish operatsiyalari 1992-yilda tashkil etilgan  
“O‘zbekiston Respublikasi valyuta birjasi” AJ tomonidan tashkil etiladigan birja savdolari, tijorat banklarining 
yuridik shaxslar bilan valyuta amaliyotlari va aholi uchun ayirboshlash punktlari hamda Markaziy bankning 
to‘g‘ridan to‘g‘ri valyuta operatsiyalari orqali amalga oshiriladi.

Bundan tashqari, “O‘zbekiston Respublikasi valyuta birjasining chet el valyutasi oldi-sotdisi bo‘yicha birja 
savdolari qoidalari”ga asosan kiritilgan yangi o‘zgartirishlarga ko‘ra, 2021-yil 15-fevraldan boshlab valyuta bir-
jasida “onlayn platforma” orqali zamonaviy auksion uslublarini qo‘llagan holda chet el valyutasi oldi-sotdisini 
amalga oshirish yo‘lga qo‘yildi.

Ushbu o‘zgarishlarga muvofiq tijorat banklarining valyuta birjasida mijozlar topshiriqnomasi asosida ishtirok 
etish amaliyoti bekor qilinib, valyuta operatsiyalarini xo‘jalik yurituvchi subyektlar bilan to‘g‘ridan to‘g‘ri va kun 
davomida amalga oshirish imkonini berdi. Shuningdek, banklar tomonidan yuridik shaxslarga xuddi jismoniy 
shaxslar bilan bo‘lgani kabi chet valyutasini sotish va sotib olish kursini kotirovkalash imkoniyatini yaratdi.

Shuningdek, aholiga valyuta operatsiyalarini amalga oshirishda qo‘shimcha qulayliklar yaratish maqsadida 
valyuta ayirboshlash infratuzilmasini rivojlantirish borasidagi chora-tadbirlar davom ettirilmoqda hamda valyuta 
ayirboshlash operatsiyalarini amalga oshirish uchun barcha shart-sharoitlar yaratishga qaratilgan tizimli ishlar 
olib borilmoqda. Xususan, valyuta ayirboshlash infratuzilmasini rivojlantirish hamda uni aholi punktlaridagi joy-
lashuv zichligini oshirish maqsadida valyuta ayirboshlash shoxobchalarining umumiy soni (avtomatlashtirilgan 
shoxobchalar bilan birga ) 4,2 ming taga yetkazildi va 2021-yilga nisbatan 21 foizga ko‘paydi. Jismoniy shaxslar 
bilan valyuta ayirboshlash operatsiyalari aylanmasi (chet el valyutasi xaridi va sotuvi) hajmi 2021-yilga nisbatan 
1,8 barobarga o‘sib, jami 20,8 mlrd dollarni tashkil etdi.

1-rasm. 2021-2022-yillarda jismoniy shaxslarning valyuta ayirboshlash operatsiyalari hajmi1, mln dollar.

Yuqorida keltirilgan 1-rasmga ko‘ra 2022-yilda tijorat banklari tomonidan jismoniy shaxslardan jami 11,9 
mlrd. dollar miqdorida 2021-yilga nisbatan 1,7 barobarga ko‘p xorijiy valyuta sotib olingan.

Bunda valyuta ayirboshlash operatsiyalarining ijobiy saldosi 2021-yildagi 2,5 mlrd. dollardan 3 mlrd. dollar-
gacha ko‘paygan va ichki valyuta bozorida qo‘shimcha taklif omili bo‘lib xizmat qilmoqda. Jismoniy shaxslardan 
xarid qilingan chet el valyutasida 1 000 dollargacha bo‘lgan tranzaksiyalarning jami umumiy tranzaksiyalardagi 
ulushi 2021-yildagi 48 foizdan 56 foizgacha oshgan bo‘lsa, 1 000 dollardan yuqori bo‘lgan tranzaksiyalarning 
ulushida esa 52 foizdan 44 foizgacha pasayish kuzatilgan.

1  https://cbu.uz/ сайти маълумотлари асосида тузилди

Shuningdek, jismoniy shaxslarga sotilgan chet el valyutasida 1 000 dollargacha bo‘lgan tranzaksiyalarning 
jami tranzaksiyalar hajmidagi ulushi 25 foizni hamda 1 000 dollardan yuqori bo‘lgan tranzaksiyalar hajmi jami 
tranzaksiyalar hajmining 75 foizini tashkil etgan.

2-rasm. 2022-yilda avtomatlashtirilgan valyuta ayirboshlash bankomatlarining valyuta ayirboshlash operatsiyalari 
hajmi2, mln. dollar.

Keltirilgan 2-rasmga ko‘ra, 2022-yilda jami valyuta ayirboshlash operatsiyalaridagi dollarning ulushi o‘zgar-
ishsiz 99 foizda qolgan bo‘lsada, tijorat banklari tomonidan Rossiya rublining xarid va sotuv hajmining ulushlari 
mos ravishda 0,7 va 0,6 foizni tashkil etgan. 2022-yilda aholi gavjum joylarda, turistik zonalar, aeroportlar, 
vokzallar, savdo majmualari va bozorlarda “24/7” rejimida  ishlovchi avtomatlashtirilgan valyuta ayirboshlash 
shoxobchalari soni 2021-yilga nisbatan 31 foizga ko‘payib, 2,1 mingtaga yetgan. 

Shuningdek, mazkur bankomatlar orqali valyuta ayirboshlash operatsiyalar aylanmasi miqdori 2021-yilga 
nisbatan 17 foizga ko‘payib, 476 mln. dollarni tashkil etgan. 2022-yilda “24/7” rejimida ishlovchi avtomat-
lashtirilgan valyuta ayirboshlash bankomatlari orqali jismoniy shaxslardan sotib olingan naqd chet el valyutasi 
238 mln. dollarni tashkil etib, 2021-yilga nisbatan 27 foizga kamaygan bo‘lsa, jismoniy shaxslarga 100 dollar-
gacha bo‘lgan miqdorda sotuv amaliyoti orqali jami 238 mln. dollar yoki 2021-yilga nisbatan 2,8 barobar ko‘p 
valyuta mablag‘lari sotilgan.

Xalqaro zaxiralardagi valyutalar tarkibi mamlakatning tashqi iqtisodiy faoliyati, valyuta va pul bozoridagi 
holatlar, valyutalarning o‘z qiymatini saqlashi va daromadliligi kabi xususiyatlaridan kelib chiqib shakllantirish 
bo‘yicha doimiy ravishda choralar ko‘rib borilmoqda.

3-rasm. Valyuta aktivlari bo‘yicha foizli daromad dinamikasi3

2  https://cbu.uz/ сайти маълумотлари асосида тузилди
3  https://cbu.uz/ сайти маълумотлари асосида тузилди



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

94 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, avgust.  № 8-son.

Yuqoridagi 3-rasm ma’lumotlaridan ko‘rinadiki, 2022-yilda valyuta aktivlarini xorijiy hamkor-banklarga mud-
datli depozitlarga joylashtirishdan jami 184 mln. dollar miqdorida foizli daromad olindi, ushbu ko‘rsatkich 2021-
yilda 38 mln dollarni tashkil qilgan. 2022-yilda foizli daromadning oshishi xalqaro pul bozorida foiz stavkalar-
ining ko‘tarilishi bilan izohlanadi.

Xalqaro zaxiralardagi valyutalar tarkibi mamlakatning tashqi iqtisodiy faoliyati, valyuta va pul bozoridagi 
holatlar, valyutalarning o‘z qiymatini saqlashi va daromadliligi kabi xususiyatlaridan kelib chiqib shakllantirish 
bo‘yicha doimiy ravishda choralar ko‘rib borilmoqda.

X U L O S A  V A  T A K L I F L A R
 Tijorat banklari o‘rtasida mijozlar (yuridik shaxslar) jalb qilishga bo‘lgan raqobat muhitini yanada yaxshilash, 

ular tomonidan yuridik shaxslarga taklif etilayotgan valyuta sotish va sotib olish kurslarining jozibadorligini 
oshirish, ichki valyuta bozorida tadbirkorlar va xo‘jalik yurituvchi subyektlar uchun zarur bo‘lgan mablag‘larni 
o‘zlari istagan bank orqali sotish yoki sotib olishda yanada qulayliklar yaratish maqsadida xo‘jalik yurituvchi 
subyektlarning valyuta oldi-sotdi operatsiyalarini istalgan bankda (asosiy hisob raqamiga xizmat ko‘rsatuvchi 
bankni o‘zgartirmagan holda) amalga oshirish imkoniyati yaratish lozim.

So‘nggi yillarda eksportchilarni rag‘batlantirish uchun ko‘plab ishlar amalga oshirildi, ularga soliqlar va 
boshqa majburiy to‘lovlar bo‘yicha ko‘plab imtiyozlar berildi, eksport faoliyatini tashkil etish bo‘yicha qator tarti-
botlar bekor qilindi. Eksport borasida mavjud imtiyozlarga qaramasdan valyuta tushumini majburiy sotish talabi 
eksportni yanada rag‘batlantirish yo‘lida asosiy to‘siq bo‘lib, eksportchilar o‘z valyuta tushumini to‘liq tasarruf 
etish imkoniyatiga ega emas edi, bu esa eksportni qo‘llab-quvvatlash borasida amalga oshirilayotgan siyosatga 
mos kelmaydi.

Shu sababli mazkur mamlakatimizda tovarlar (ish, xizmatlar) eksportidan tushgan valyuta tushumini 
majburiy sotish tartibi mulkchilik shakli yoki eksport qilinayotgan mahsulot turidan qat’i nazar barcha eksportchi 
tashkilotlar uchun butunlay bekor qilindi.

Bozor tamoyillari asosida valyuta resurslari oqimining samaradorligini oshirish, xorijiy investitsiyalarni jalb 
qilish uchun qulay investitsiya va ishbilarmonlik muhitini shakllantirish, shuningdek, tashqi savdoda valyuta 
siyosatining rag‘batlantiruvchi rolini oshirish maqsadida milliy valyutaning xorijiy valyutaga nisbatan ayirbosh-
lash kursi faqatgina valyuta birjasining banklararo elektron savdolarida valyutaga bo‘lgan talab va taklifdan 
kelib chiqqan holda belgilanadi.

Bunda ayirboshlash kursini bozor mexanizmlari asosida shakllantirish maqsadida banklararo savdolarda 
Markaziy bankning ishtiroki kamaytiriladi. Alohida hollarda Markaziy bank ayirboshlash kursining haddan ortiq 
tebranishini bartaraf etish uchun xorijiy valyutani sotish yoki sotib olish operatsiyalarini amalga oshirishi mumkin.

Ayirboshlash kursini egiluvchan holda tartibga solish respublikaga keladigan barcha valyuta resurslari 
(eksport tushumi, transchegaraviy pul o‘tkazmalari va boshqalar) oqimining rasmiy bozorga kelib tushishi orqali 
chet el valyutasiga bo‘lgan jami talab va taklif mutanosibligini ta’minlash va oltin-valyuta zaxiralari hajmlarini 
avvalgidek yuqori darajada saqlab qolish imkonini beradi.

